სოციალურად დაუცველი პირებიდან ყველაზე მოწყვლადი ჯგუფები არიან ბავშვები, შშმ პირები და ასაკით პენსიონრები. ბავშვებთან დაკავშირებით ძალიან კარგი ინიციატივა აქვს პრემიერს  , მაგრამ სოციალურად დაუცველი ასაკოვანი პენსიონრების და შშმ პირების მიმართ სპეციალური დაპირება არ გვაქვს.
ვფიქრობ, მნიშვნელოვანი იქნება ასეთი პირების და ოჯახების მხარდაჭერა წინასაარჩევნოდ.
დღევანდელი ფორმულით, თუ პირი იღებს პენსიას (შშმ-ს, ასაკის), მას და მისი ოჯახის წევრებს სოციალური დახმარების მიღება ეზღუდებათ. არადა, უამრავი მარტოხელა პესიონერია და ათასობითაა ისეთი ოჯახი, სადაც ერთი ანდა რამდენიმე წევრი შეზღუდული შესაძლებლობისაა. ასეთი ტიპის ოჯახებში შრომისუნარიანი წევრები გარკვეულწილად იძულებულნი არიან დროის მნიშვნელოვანი ნაწილი დაუთმონ ოჯახის მოწყვლად წევრებზე ზრუნვას და დასაქმების შესაძლელობებიც გარკვეულწილად ბუნებრივად ეზღუდებათ. 
ჩვენი შემოთავაზებაა შემდეგი:
უნდა მოხდეს სოციალური დახმარების ფორმულის ოპტიმიზაცია  - პენსიის (შშმ და საკის) მიღება არ უნდა ჩაითვალოს სოციალური დახმარების გაცემის დამაბრკოლებელ ფაქტორად. 
შედეგად:
1. მთელი საქართველოს მასშტაბით დახმარების პირველადი მიმღები გახდება 123 735 ახალი პირი, მათ შორის 16 936 ბავშვი,  257 შშმ პირი ბავშვი, 8714 შშმ პირი .
2. არსებული დახმარება გაეზრდება 86 241 პირს, მათ შორის 18 672 ბავშვს, 314 შშმ ბავშვს და 8120 შშმ პირს. 
საერთო ჯამში 209 976 ადამიანს გაუუმჯობესდება სოციალური მდგომარეობა.
მომავალი წლის ბიუჯეტს ეს დაუჯდება წელიწადში 70 მლნ ლარზე ნაკლები (ანუ სახელმწიფო ბიუჯეტის 0.5%)  მიმდინარე წლის ბიუჯეტში ცვლილები საჭირო არ იქნება.
ჩვენ ზუსტად ვიცით თითოეული ამ პირის მისამართები და ვინაობა ვისაც დახმარება დაენიშნება ანდა გაეზრდება.  შეგვიძლია მივიდეთ ოჯახებში და ვიმუშაოთ.

